
Takstvedtekter for eigedomsskatt
I Nissedal kommune

Vedtatt av kommunestyret
27.11.14, sak 78/14,

revidert 23.04.15, sak 31/15
og 16.06.16, sak 58/16



INNHALD: 
1. Sakkunnig nemnd og ankenemnd 

1.1 Sakkunnig nemnd
1.2 Sakkunnig ankenemnd 
1.3 Møteplikt
1.4 Val av nye nemndsmedlemer og fråtreding
1.5 Inhabilitet
1.6 Godtgjering til nemndsmedlemene

2. Eigedomskattekontoret
2.1 Eigedomsskattekontoret
2.2 Eigedomsskattekontoret sine  oppgåver
2.3 Deltaking på møter i taktstnemnda

3. Synfarar og andre sakkyndige i takseringsarbeidet
3.1 Synfarar
3.2 Tilkalling av andre sakkunnige
3.3 Nemndleiar sitt  ansvar
3.4 Habilitet
3.5 Uttale av rettleiande karakter

4. Takseringsarbeidet
4.1 Eigedomskattekontoret sine førebuingar
4.2 Konstituerande møte for den sakkunnige nemnda
4.3 Ordinære nemndsmøter
4.4 Møteprotokoll
4.5 Alle eigedomar skal synfarast
4.6 Generelle prinsipp for takseringsarbeidet i den sakkunnige nemnda og ankenemnda

5. Særskilt omtaksering i perioden mellom to alminnelege takseringer
5.1 Når særskilt omtaksering kan finne sted
5.2 Kostnad ved særskilt omtaksering
5.3 Prinsipp for særskilt omtaksering
5.4 Melding om vedtak

6.      Kunngjering av takst
6.1 Kunngjering ved alminneleg taksering

            6.2 Melding om vedtak ved særskild omtaksering

7.      Klage på takst/krav om overtakst
7.1 Klagerett og klagegrunnlag
7.2 Klagefristen, oversitjing av frist og utsatt frist
7.3 Handsaming av klaga
7.4 Virkningen av å klage på taksten

8 Utskrivning av eigedomsskatten
8.1 Eigedomsskattekontoret skriver ut skatten
8.2 Frist for å skrive ut skatten
8.3 Forfall
8.4 Klage over feil ved utskrivinga

9 Fritak for eigedomsskatt
9.1 Søknader jf. eskl. § 7

9.2 Andre søknader
10 Handlingsregel for eigedomsskatt

10.1 Inntekter av eigedomsskatt på hus, hytter og næringsbygg



1 Sakkunnig nemnd og ankenemnd

1.1 Sakkunnig nemnd
Taksering av alle eigedomsskattepliktige eigedomar i kommunen, med unntak av vasskraftverk, vert gjort  av 
sakkunnig nemnd ved hjelp av framlegg frå engasjerte synfararar.

Den sakkyndige nemnda skal i samband med takseringa ta stilling til kva for eigedomar som er skattepliktige 
innafor det verkeområde kommunestyret har definera, jf. eskl. § 3. Nemnda skal ta stilling til kva eigedomar 
som er ”verk og bruk”, jf. eskl. § 4 andre ledd andre setning og kva eigedomar som er unnateke frå 
eigedomsskatt i jf.  eskl. § 5. Nemnda skal og ta stilling til kva bygningar og driftsmedel som er ein del av eit 
verk og bruk, jf. § 4 andre ledd ,  tredje  og  fjerde setning.

Den sakkunnige nemnda skal ha tre medlemmer med  ein leiar, ein nestleiar og eit medlem. I tillegg vert det 
valt varamedlemer.

Den sakkunnige nemnda fattar sine vedtak i fellesskap. Dersom det er usemje om eit særskilt spørsmål, kan 
nemnda avgjere usemja ved avrøysting.

Nemndsleiar har til oppgåve å planlegge og å leie takseringsarbeidet, samt å syte for at framdrifta i takseringa 
går etter planen. Dersom nemndsleiar har forfall, overtar nestleiaren i nemnda nemndsleiar sine oppgåver.

1.2 Sakkyndig ankenemnd
I tillegg til den sakkunnig nemnd skal det veljast en ankenemnd. Den sakkunnige ankenemnda skal handsame 
klager (krav om overtakst) på vedtak frå sakkunnig nemnd, etter at sakkunnig nemnd har gjort ei ny vurdering 
av takst.  Ankenemnda består av seks medlemer, med  ein leiar, ein nestleiar og 4 medlemmer. Ankenemnda 
skal også ha varamedlemer.

Ankenemnda fattar sine vedtak i fellesskap. Dersom det er usemje om eit særskilt spørsmål, kan nemnda 
avgjøre usemja ved avrøysting.

Nemndsleiar har til oppgåve å planlegge og å leie klagehandsaminga, samt å syte for  framdrift i handsaminga 
av eventuelle klager. Dersom nemndsleiar har forfall, overtar nestleiar i nemnda nemndsleiar sine oppgåver.

1.3 Møteplikt
Medlemmene i sakkunnig nemnd og ankenemnda har plikt til å stille i alle møter, med mindre vedkommande 
har gyldig forfall. Når eit medlem ikkje møter, har varamedlemet møteplikt. Ved forfall skal medlemet snarast 
mogleg varsle sekretær for nemnda, som kallar inn eit varamedlem.

1.4     Val av nye nemndsmedlemer og fråtreding
Sakkunnig nemnd og ankenemnd følgjer valperioden.
Dei  som  er  pliktige  til  å  motta  val  til kommunestyret,  er valbare  og  pliktige  til  å  motta  val  til den 
sakkunnige nemnda og ankenemnda. (Dette med unnatak av medlem i formannskapet jf. eskl. § 21).

Dersom eit medlem trer ut  av vervet som medlem i nemnd/ankenemnd for godt i løpet av en valperiode, vel 
kommunestyret eit nytt medlem til å tre inn som fast medlem for resten av perioden. Dersom leiar av 
nemnda trer ut av sitt verv, overtar nestleiar vervet som leiar og kommunestyret vel ny nestleiar.



1.5      Inhabilitet
Eit medlem av den sakkunnige nemnda eller ankenemnda er inhabil til å delta i takseringa av ein eigedom 
når eit medlem:
a)sjølv eig, har pant i, leiger eller bur på eigedomen,
b) er  i  slekt  eller   i   svogerskap   til   ein  som   er   nemnd i a) i opp- eller  nedstigande  line eller i sideline så    
     nær som sysken,
c) er eller har vore gift, sambuande, partnar eller forlova med ein eigar,
d) er eller har vore fostermor, fosterfar eller fosterbarn til ein eigar,
e) er verje eller fullmektig for nokon som fell inn under a),
f) er eigar, sit i leiinga av eller styre for et selskap, ein foreining, Sparebank, stifting eller offentlig innretning  
    som er eigar, panthavar eller leigebuar til eigendomen

Medlem er også inhabilt når andre særlege høve gjer til  at  tilliten til at medlemet står fritt i sitt arbeid vert 
svekka. Nemnda avgjør sjølv om eit medlem er inhabilt. Ved inhabilitet trer varamedlemet inn for medlemet.

1.6 Godtgjering til nemndsmedlemene
 Kommunestyret sitt reglement for møtegodtgjering vert lagt til grunn.

2. Eigedomsskattekontoret

2.1 Eigedomsskattekontoret
Funksjonen som eigedomsskattekontor er lagt til økonomikontoret i kommunen. Kommunen må velje ut ein 
person som har særlig ansvar for eigedomsskatten, (heretter omtalt som eigedomsskattekontoret sin 
representant).

2.2 Eigedomsskattekontoret sine oppgåver
Eigedomsskattekontoret har til oppgåve å skrive ut eigedomsskatten og skal fungere som sekretariat for 
den sakkunnige nemnda og ankenemnda ved å legge til rette administrativt.

2.3 Deltaking på møter i taktstnemnda
Eigedomsskattekontoret sin representant skal så langt det er ønskeleg, delta på nemnda sine møter for å 
legge til rette for og hjelpe nemndene i deira arbeid. Eigedomsskattekontoret sin representant har ikkje 
stemmerett på møta, skal ikkje delta i sjølve takseringsarbeidet og kan ikkje instruere nemnda eller 
synfararane.

3 Synfararar og andre sakkunnige i takseringsarbeidet

3.1 Synfararar 
Eigedomsskattekontoret engasjerer synfararar  som skal gjennomføre  synfaring og kome med framlegg til 
takster til sakkunnig nemnd. Ved taksering av større verk og bruk, bør det nyttas synfararar med særskilt 
kompetanse på slike anlegg.

3.2 Tilkalling av andre sakkunnige
Nemnda kan, dersom den finn det naudsynt, be eigedomsskattekontoret hente inn anna sakkunnig hjelp til 
rettleiande uttaler om særskilde tekniske eller juridiske spørsmål.

3.3 Nemndleiar sitt ansvar
Den sakkunnige  nemnda sin leiar har ansvar for å sikre at  synfarane og andre sakkunnige veit kva 
verdsetjingsprinsipp som skal nyttas på taksering av verk og bruk i samband med eigedomsskattetakst.



3.4 Habilitet
Dei same reglane for inhabilitet gjelder for synfarar og sakkunnige som for medlemmene i takstnemndene, jf. 
punkt 1.6.

3.5 Uttale av rettleiande karakter
Uttale frå synfarar  og andre sakkunnige er berre  rettleiande  for den sakkunnige nemnda og ankenemnda. 
Synfarar  og sakkyndige har ikkje stemmerett i nemnda og deltek ikkje i sjølve slutningane. Nemndene må på 
sjølvstendig grunnlag  ta stilling til innhaldet i uttaler  frå sakkunnige når de fastsett taksten.

4 Takseringsarbeidet

4.1 Eigedomskattekontoret sine førebuingar
Eigedomskattekontoret i kommunen lager ei liste over dei eigedomane dei meiner er skattepliktige og som 
dermed skal vurderas av den sakkunnige nemnda.

Eigedomskattekontoret førebur takseringa ved å hente inn tilgjengelig informasjon om eigedomane frå 
offentlige kjelder og ved å be om nødvendig informasjon frå eigaren av eigedomen.

4.2 Konstituerande møte for den sakkunnige nemnda
På det første møte i  nemnda informerer leiar av nemnda  og eigedomsskattekontoret om den sakkunnige 
nemnda sine oppgåver og om skattetakstvedtektene i kommunen. Nemnda sine medlemer skal få  kopi både 
av takstvedtektene og eigedomsskattelova, saman med møteinnkallinga. Takstvedtektene og relevante 
bestemmelsar i eigedomsskattelova vert  gjennomgått i fellesskap på møte.

På det første møte diskuterer nemnda korleis  takseringen bør gjennomføras og generelle prinsipp for 
takseringen. Det bør og lagas ein tidsplan for takseringsarbeidet. Den sakkunnige nemnda bør foreta 
prøvetakseringar på bakgrunn av de generelle prinsipp som vert vedtatt for takseringa.
Både ordinære medlemmer i nemnda og varamedlemmene bør vere med på det første møte.

4.3 Ordinære nemndsmøter
Nemndsleiar i den sakkunnige nemnda kallar inn til møter og leiar møta. Nemnda fastsetter takstane på 
bakgrunn av framlegg/grunnlag  frå synfarane .

Eigedomsskattekontoret sin representant skal også bli  kalla inn til møter i nemnda, men nemnda kan fatte 
avgjersler sjølv om eigedomsskattekontoret sin representant ikkje er til stades.

Nemnda kallar inn til så mange møter som er nødvendig for å gjennomføre takseringa.

4.4 Møteprotokoll
Det skal føras protokoll frå alle møter i nemnda. Takstprotokollen skal underskrivas av alle nemnda sine 
medlemer. 

I protokollen skal alle avgjersler  nemnda tar førast. Protokollen skal innehalde opplysningar om kvar  einskild 
eigedom som takserast. Det vil seie kva som inngår i taksten, kva  verdsetjingsprinsipp som er nytta, kva 
taksten er og korleis ein man er kome fram til verdien av eigedomen.

Eigedomsskattekontoret skal ha ein kopi av protokollen.



4.5 Alle eigedomar skal synfarast
Det skal gjerast ei synfaring på alle eigedomar det er aktuelt å taksere og skrive ut eigedomsskatt på.

Heimelshavar skal varslas om at det vil bli gjennomført synfaring og ha høve til å vere til stades under 
synfaringa. Eigedomsskattekontoret står for  varslinga.

Synfarane dokumenterer opplysningane som vert innhenta i samband med synfaringa og tek og bilete av 
eigedomane. Særskilte høve ved eigedomen bør kome fram som merknader. 

4.6 Generelle prinsipp for takseringsarbeidet i den sakkunnige nemnda og 
ankenemnda
Ved verdsetjinga av eigedomane i kommunen må den sakkyndige nemnda og synfarane utøve skjønn etter 
beste evne. Med mindre noko anna  følgjer av lov eller av rettspraksis, skal verk og bruk verdsetjas etter  
substansverdiprinsippet.

For eigedomsskatten gjeld det eit generelt likebehandlingsprinsipp. Det inneber at synfarane og nemndene 
skal søke å handsame alle eigedomar likt når de takserar. Vidare at det skal utarbeidast takst på alle 
skattepliktige eigedomar. Det kan ikkje gjeres frådrag, reduksjonar eller unntak det ikkje er heimel for i lova.
Synfarane og nemndsmedlemene har teieplikt med omsyn til informasjon dei får tilgang til gjennom 
takseringsarbeidet, jf. eskl. § 29.

Synfarane, den sakkunnige nemnda og ankenemnda kan ikkje instrueras av eigedomsskattekontoret, 
kommunestyret eller formannskapet i kommunen med omsyn til sjølve verdsetjinga.

Alle takster vert runda av til næraste heile 1000 kroner.

5. Særskilt omtaksering i perioden mellom to alminnelege takseringar

5.1   Når særskilt omtaksering kan finne sted
Dersom verdien av eigedom er vesentleg endra i høve til andre eigedomar i kommunen, kan både 
formannskapet og/eller skatteyter krevje taksering i tida mellom alminneleg taksering.

Krav om taksering må være sett fram innan 1. november året før skatteåret.
Den sakkunnige nemnda for eigedomsskatt avgjer om vilkåra for å krevje omtaksering er oppfyllt.

5.2      Kostnad ved særskild omtaksering
Dersom den skattepliktige krev særskilt omtaksering, ber denne kostnadene ved omtakseringa. Elles
ber kommunen kostnadene.

5.3 Prinsipp for særskilt omtaksering
Når ein eigedom omtakseras,  skal same prinsipp og same prisnivå leggas til grunn som ved førre 
alminnelege taksering.

5.4 Melding om vedtak
Skatteytaren skal ha melding om takstvedtaket i jf.l vedtektene pkt. 6.2.



6 Kunngjering av takst

6.1    Kunngjøring ved alminneleg taksering
Eigedomsskattekontoret kunngjer taksten i ei skatteliste som nemnd i eigedomsskattelova § 15. Lista skal 
ligge   ute til offentlig     gjennomsyn  i  minst  tre  veker etter at det er kunngjort  at  lista lagt  ut.

 
Kunngjøringa gjeras i lokalpressa og på kommunen si heimeside. Saman med kunngjøringa om at skattelista 
er lagt ut, skal man finne informasjon om høve for å klage på taksten og fristen for å klage.

6.2 Melding om vedtak ved særskild omtaksering
Ved særskilt omtaksering mellom to alminnelege takseringer, sendas kopi av takstprotokollen til eigaren med 
informasjon om at krav om overtakst må være kome inn  til eigedomsskattekontoret innan fire veker frå den 
datoen då takstprotokollen blei sendt.

7 Klage på takst/krav om overtakst

7.1 Klagerett og klagegrunnlag
Både skatteytaren og formannskapet i kommunen kan klage på vedtak frå den sakkunnige nemnda. Klage 
over verdet kan bli fremja kvart år i samband med den årlege utskrivinga av eigedomsskatt, dersom det ikkje 
er klaga på same grunnlag tidlegare år. 

 
Ankenemnda sitt vedtak kan ikkje klages på. Skatteytaren kan likevel be ankenemnda om å gjere om  sitt 
eige vedtak. Ankenemnda har i slike  høve ingen plikt   til å   vurdere vedtaket  på nytt, men har 
høve til det dersom den finn det rimelig.

7.2 Klagefristen, oversitjing av frist og utsatt frist
Klagen på taksten må setjas fram skriftlig og innan seks veker frå kunngjøring om utlegging av skatteliste, jf. 
eigedomsskattelova § 19.

Ankenemnda kan ta ei klage frå skatteytar til handsaming sjølv om klagefristen er overskride når 
vedkommande ikkje er å klandre for  fristbrotet, eller det er særlig viktig for skattytaren at klaga blir 
handsama. Tilsvarande kan ei klage frå formannskapet tas til følgje etter klagefrist dersom formannskapet 
klager til skatteytaren sin gunst.
Eigedomsskattekontoret eller nemnda kan gje utsatt klagefrist i enkeltsaker dersom det bes om det og det er 
rimelige grunnar for gje utsatt klagefrist.

7.3 Handsaming av klaga
Klaga skal sendas til eigedomsskattekontoret. Når klagefrist er ute, sender eigedomsskattekontoret over alle 
klager til sakkunnig nemnd for ei ny vurdering og eventuelt, sakkunnig klagenemnd utan ugrunna opphald.
Ved særskilt omtaksering mellom to alminnelege takseringer sendes klaga  frå eigedomsskattekontoret til 
ankenemnda  straks.

Når klaga handsamast i sakkunnig klagenemnd, gjeld dei same sakshandsamingsreglane som for 
takstnemnda så langt de passar. Dersom det er naudsynt, kan det bli henta inn nye uttaler frå sakkyndige. 
Ved eventuell ny synfaring deltek leiar av sakkunnig nemnd, leiar av sakkunnig klagenemnd og 
representant(ar) frå eigedomsskattekontoret.  

Klagenemnda kan prøve alle sider av taksten. Taksten kan oppretthaldas, setjas ned eller opp.



7.4 Verknaden av å klage på taksten
Den sakkyndige nemnda sitt vedtak gir ikkje oppsettande verknad sjølv om det er påklaga, jf. eskl. § 25 tredje 
ledd. Eigedomsskattekontoret skriv ut skatt på bakgrunn av den påklaga taksten, fram til ny takst ligg føre. 
Når klaga er handsama, vert det gjennomført eit etteroppgjør dersom taksten vert endra.

8        Utskriving av eigedomsskatten

8.1 Eigedomsskattekontoret skriv ut skatten
Eigedomsskattekontoret skriv ut eigedomsskatten. Skatten vert avrunda  til næraste heile krone.

8.2 Frist for å skrive ut skatten
Eigedomsskatten skal vere skreve ut innan 1. mars i skatteåret med mindre anna følgjer av lov. Det vil si at
skattelista skal være lagt ut og skattesetel sendt til skatteyter.

8.3 Forfall
Eigedomsskatten forfell til betaling  til dei terminar som kommunestyret har fastsatt.

8.4  Klage over feil ved utskrivinga
Klage over feil ved utskrivinga kan klagas på av skatteytar kvart  år innan seks veker etter at skattesettelen er 
mottatt. Klaga skal være skriftleg og vert å sende til eigedomsskattekontoret. Eigedomsskattekontoret 
handsamar klaga.

9       Fritak for eigedomsskatt

9.1       Søknader jf. eskl. § 7
Søknader jf. eksl. § 7, pkt. a og b (eigedom åt stiftingar eller institusjonar som tek sikte på å gagne ein kommune, fylke eller staten og 
historiske bygningar)  vert lagt fram for kommunestyret. Eit fritak kan gjevast for eit år eller for heile takstperioden. 

Eigedom der lag/organisasjonar er juridisk eigar, og som nyttast i primæraktiviteten til laget/organisasjonen,  er som hovudregel 
friteken for eigedomsskatt. Kommunestyret vert orientert om dei bygg som blir friteken for eigedomsskatt med bakgrunn i denne 
regelen. I saker der det er tvil om praktisering av denne regelen vert saka lagt fram for kommunestyret. Eigedom tilhøyrande 
fagforeiningar vert ikkje omfatta av denne hovudregelen om fritak for lag/organisasjonar.    

I høve til fritak frå eigedomsskatt for historiske bygningar bør bygget/anlegget ha særleg kulturhistorisk og/eller arkitektonisk verdi. 
Historiske bygg som har ein verdi for ålmenta bør og å få fritak for eigedomsskatt. Automatiske freda bygningar, jf. kulturminnelova § 4 
og vedtaksfreda bygningar, jf. kulturminnelova §§ 15 og 20 vil normalt få fritak for eigedomsskatt.   

9.2       Andre søknader
Det er ikkje opent for andre grunnar for fritak for eigedomsskatt enn som nemnd i pkt. 9.1. Dersom særlege grunnar gjer til at det kan 
verta særs urimeleg om heile skatten vert kravd inn, kan skatten setjast ned eller ettergjevast av formannskapet, jf. eskl. § 28. 
Eventuelle spørsmål/søknader om   betalingsavtaler og/eller betalingsutsetjingar, vert handsama av eigedomsskattekontoret.    

10    Handlingsregel for eigedomsskatt

10.1      Inntekter av eigedomsskatt på hus, hytter og næringsbygg 
 Inntekter frå eigedomsskatt på hus, hytter og næringsbygg, nytta til ordinær drift skal ikkje overstige 7,5% av frie inntekter 
(skatt/rammetilskot). Beløp utover dette skal berre nyttast til næringsfremmande tiltak eller fondsavsetning. Inntekter frå 
eigedomsskatt på verk og bruk er ikkje omfatta av handlingsregelen. 


